
Prentsa-oharra, 2009-07-06
2008ko errenta aitorpenaren datuak Ordizian

2008ko errenta aitorpena egiteko garaia amaitu den honetan, Ordiziako Udaleko Euskara Sailak datuak jaso eta zabaldu ditu, ohi duenez. Hala jakin dugu herriko sei banketxe, gestoria eta bulegotan, 1.359 errenta-aitorpen bideratu dituztela guztira, eta horietatik 484 egin direla euskaraz. Bestela esanda, Ordizian egin diren errenta-aitorpen guztietatik herena pasatxo (%35,61) euskaraz izan dira. 
Ordizian bertan aitorpena euskaraz egiteko aukera baliatzen dutenak ─Ordiziako zein inguruko herrietako bizilagunak─ gutxiengoa dira oraindik, baina emaitza berez oso ona iruditzen zaie Euskara zerbitzukoei, “hiru zergadunetik bat delako!”. Sabaia jo duten irudipena ere badute: izan ere, iazko eta aurtengo datuak alderatuta puntu portzentuak bat ere ez da igo errenta-aitorpena euskaraz egiteko erabakia hartu duten zergadunen kopurua. Iaz, errenta-aitorpenen %35 egin ziren euskaraz Ordiziako banketxe, gestoria eta bulegoetan.

Finantza erakundeak banan-banan hartuz gero, hauxe da aurtengo emaitza: Euskadiko Kutxan errenta-aitorpen guztien %66 egin dira euskaraz (iaz %77 izan ziren); Kutxan %52 (iaz %45) eta La Caixan %23 (iaz %20). Hortaz, Kutxan eta La Caixan izan da igoera ─7 puntu eta 3 puntu, hurrenez hurren─, baina ez hala Euskadiko Kutxan. 
Gestoriei dagokienez, berriz, Zugaztibin egindako errenta-aitorpenetatik %22 izan dira euskaraz (iaz, %27), eta %10 Biok-en (iaz %16). Gestorietan Euskara Zerbitzukoei esan dietenez, urtetik urtera geroz eta bezero atzerritar gehiago dituzte.
	Banketxe/gestoria eta bulegoak
	2008
	2007
	2006
	2005
	2004
	2003

	Euskadiko Kutxa
	%66,03
	%76,92
	%40
	%60,60
	%21,50
	%59,00

	Kutxa
	%51,92
	%45,53
	%36,40
	%35,64
	──
	%32,94

	Banco Guipuzcoano
	──
	──
	──
	──
	──
	%16,00

	La Caixa
	%23
	%20,00
	%28,57
	%25,00
	%25,86
	%00,00

	Zugaztibi
	%22,42
	%27,02
	%16,66
	%39,50
	%37,50
	%27,00

	Biok
	%9,59
	%15,76
	%22,80
	%12,00
	%20,15
	──

	Rey
	──
	%10
	%16
	%30,00
	%30,00
	──

	Lurgintza
	%97,54
	%95,70
	──
	──
	──
	──

	GUZTIRA
	%35,61
	%35
	27,66%
	29,09%
	23,24%
	40,40%


Lurgintza nekazal kooperatiban azken bi urtetan eskatu du datua Ordiziako Udalak, eta horko emaitzak asko igo du Ordiziako emaitza orokorra. Aurten, esate baterako, guztira163 nekazarik egin dute errenta aitorpena Lurgintzan eta horietatik 4k bakarrik egin dute gazteleraz. Gainerako 159 aitortzaileen artean, lau ez beste guztiak dira Ordiziatik kanpoko nekazariak. “Aipatu Ordiziako lau nekazariek, euskarazko hautua egin dute”, azpimarratu dute Euskara Zerbitzutik, gustura.
Horien arabera, “garrantzitsua da zergadun euskaldunak bere aldetik aitorpena euskaraz betetzeko urratsak egitea; hau da, gutako bakoitzak hizkuntza hautatzeko dugun aukeraz baliatzea. Baina, era berean, garrantzitsua da bankuek, kutxek eta aholkularitzek egin dezaketen lana, bitartekari lana egiten baitute partikularron eta Ogasunaren artean”.  

%35 versus %6,83

Ordiziako Udalak bezala, Gipuzkoako Diputazioak berak ere jaso ohi du zergadunen hizkuntza-aukeraren gaineko datua, iaztik. Aurtengo datuak ez ditu zabaldu artean ere Diputazioak, baina iazkoa gogoan dute dituzte Ordiziako Euskara zerbitzuan: 4.747 ordiziarrek egin zuten aitorpena eta euskarazko harremana 324k eskatu zuten; hots, herritarren %6,83k. 

Azken datu horren aurrean, honako irakurketa egin dute Euskara Zerbitzuan: “Bistan denez, inguru euskalduna du Ordiziak eta inguruko herrietako bizilagun asko datoz Ordiziako banketxe, gestoria eta bulegoetara aitorpenak egitera. Hor egon liteke aldea: %35 izatea Ordiziako banketxe, gestoria eta bulegoetan euskararen alde egiten dutenak eta %6,83 izatea euskararen alde egiten duten ordiziarrak. Garbi dago, bestalde, errenta aitorpena egiteko beste bideetan ere ─autolikidazio proposamena, mekanizatua eta telematikoa─ eragitea komeni da”, ondorioztatu dute.
Orohar, Ordiziako herritarren 2008ko datua gipuzkoarrena baino zertxobait kaxkarragoa da, Gipuzkoako zergadunen %7,02 egin baitzuen errenta euskaraz iaz. 
Iazko kanpainan, euskarazko zerga aitorpen gehien jaso zituzten lehen herrien zerrendan Gaintza (%39,39) dago buru-buruan. Ondoren datoz Errezil (%30,87), Altzo (%30,05), Zestoa (%29,54), Azpeitia (%27,59)… Eta atzetik, Goierriko gainerako herriak: Ataun %24,66; Abaltzisketa %22,29; Zaldibia %21,10; Arama %19,26; Altzaga %17,50; Gabiria %16,18; Zerain %16,17; Segura %15,28; Itsasondo %14,86; Legorreta %13,47; Idiazabal %11,45; Olaberria %11,26; Lazkao %11,08; Ezkio-Itsaso %9,96; Ordizia %8,29; Ormaiztegi %8,19 eta Beasain %6,48.
